Minit Mesyuarat Agong Kali ke-5
31 Mac 2013
1. Taklimat Peraturan Mesyuarat
Taklimat dan peraturan mesyuarat telah dibentangkan oleh Sdr Kyrul Hassme Madan. Peraturan mesyuarat adalah berdasarkan Undang-Undang Pertubuhan Persatuan Penduduk Seksyen 5, yang telah disahkan oleh Pendaftar Pertubuhan Malaysia pada 29 Sep 2005.

2. Pembentangan Minit Mesyuarat Agong Kali ke-4
Pembentangan minit mesyuarat agong telah dibentangkan oleh Sdr Afizal Adit. Mesyuarat dengan sebulat suara meluluskan Minit Mesyuarat Agong Kali ke-4.
Pencadang : En Yusli Amir  . Penyokong : En Talib Hashim
3. Pembentangan Laporan Kewangan Persatuan Penduduk Seksyen 5 Bandar Bukit Mahkota, Sesi 2012 -2013 –Bagi tempoh berakhir 31 Disember 2012
Pembentangan laporan kewangan telah dibentangkan oleh Sdr Dr Ahmad Riadz Mazeli. Mesyuarat dengan sebulat suara meluluskan laporan kewangan tersebut.
Pencadang : En Shamsul Rizal . Penyokong : En Mamat Endut

4. Pembentangan Isu- isu semasa

Timbalan Pengerusi –Sdr Khairuddin membentangkan program serta aktiviti yang dijalankan sepanjang takwim  2012/2013 . Antara program & aktiviti yang dijalankan adalah :-

· Sessi Taklimat serta perbincangan 2 hala – Kontraktor Sekolah Kebangsaan Bandar Bukit Mahkota; 15 Mac 2012
Sessi ini berjaya mendapatkan maklumat terkini serta status bagi projek pembinaan Sekolah Kebangsaan Bandar Bukit Mahkota. Sessi ini dihadiri oleh wakil Kontraktor Sekolah – Lingkaran Muhibbah Sdn Bhd serta wakil tapak projek .

· 2.  Program Lawatan  Rumah Anak Yatim – AR- Raudah; 29   April 2012

Program dengan kerjasama dengan Badan/Unit Muslimat Surau Ar-Raudah berjaya menarik minat kira kira 50 orang untuk lawatan ke lokasi tersebut. Dana dan bantuan seperti sumbangan tunai, barang kelengkapan dapur serta pakaian terpakai diserahkan kepada pihak yang terbabit.

· Program Gotong Royong Ambang Ramadhan; 15 Jul 2012

Program ini diadakan di surau Ar-Raudah. Program gotong royong ini mendapat kerjasama daripada AJK Surau Ar Raudah serta MPKJ dan juga kontraktor pembersihan Zon – Bukit Mahkota & Bdr Seri Putra  - Jalinan Indah Sdn Berhad. Aktiviti pembersihan bertumpu ke kawasan Surau Ar Raudah serta di sekitar jalan utama Seksyen 5. Program dirasmikan oleh YB Ustaz Shafie – ADUN Bangi

· Ramah Mesra Aidil Fitri ; 27 September 2012

Program adalah usahasama gabungan Surau Ar Raudah dan persatuan penduduk.

Program diadakan di Surau Ar Raudhah dan berjaya mendapat sambutan yang menggalakkan. Program ala pot luck serta terdapat juga konsep gerai – gerai untuk menu utama sempena Hari Raya Aidilfitri.
· Program Ziarah; 

Program ziarah ini berkonsepkan ziarah dan lawatan ke rumah ahli komuniti Seksyen 5 yang uzur serta mengalami kecelakaan. Lawatan di adakan pada waktu malam dan merangkumi 2 buah rumah ahli pada setiap ziarah.

5. Pembentangan Isu semasa - Keselamatan

Penerangan isu keselamatan oleh wakil Balai Polis Bandar Seri Putra – Kopral Kamaruddin. Beliau mengupas serta memperincikan isu isu keselamatan yang berlaku di sekitar kawasan tetangga  Bukit Mahkota dan Seri Putra. Beliau juga memberikan tip tip pencegahan kecurian serta penjelasan  program keselamatan yang diadakan oleh pihak Polis didalam memantau keselamatan dan kecurian  kepada yang hadir. 
Pengerusi Persatuan, En Zulkifli memaklumkan penerimaan Geran Pencegahan Keselamatan dan Rukun Tetangga yang bernilai RM 10,000.00 daripada Kementerian Perumahan dan Kerajaan Tempatan. Berikut adalah cadangan atau usul yang diutarakan dan diambil perhatian semasa isu keselamatan dilangsungkan:- 

i. En Mohd Radzi Hussin  ( Jln 5/10 ) bersetuju agar geran ini diguna pakai dan menyokong agar Skim Ronda Sukarela kembali diwujudkan. Perlu mengujudkan makluman tentang no telefon Balai Polis di papan tanda di kawasan persekitaran Seksyen 5.
ii. Pn Azlini  ( Jln 5/3 ) ingin mendapat kepastian daripada pihak berkuasa – Polis Bandar Seri Putra tentang sektor dan program kawalan keselamatan yang dijalankan.

iii. En. Kamarul Baharin ( Jln 5/21 ) menyarankan agar sikap perihatin dan semangat kejiranan perlu dipupuk untuk memantau kejadian jenayah di sekitar Seksyen 5.

iv. En. Mamat Endut mengharapkan agar sikap kerjasama, keperihatinan, kesedaran dan tanggungjawab tentang hal keselamatan persekitaran komuniti perlu ada didalam setiap individu. Ini akan mengujudkan suasana yang positif didalam memantau masalah dan kes jenayah persekitaran yang berlaku di Seksyen 5
v. Tuan Haji Lokman mencadangkan agar pihak keselamatan – Polis dan kerjasama Rela agar mengujudkan secara rutin bagi sekatan jalan rayadi tempat tempat strategik bagi mengelakkan kes kes jenayah berlaku. Maklumat serta informasi yang penting perlu dikongsi bersama dengan semua komuniti .
 Setelah mendengar perdebatan daripada beberapa ahli tentang isu keselamatan, mesyuarat bersetuju agar  Skim Ronda Sukarela diujudkan kembali  serta geran daripada Jabatan Perpaduan – KPKT  ini dapat diguna pakai secara bertepatan dan bersesuaian dengan situasi persekitaran . 
6. Berikut adalah cadangan dan usul yang diutarakan .
i. En Zulkifli Ambak mencadangkan agar Geran Keselamatan daripada KPKT digunapakai  dan dipohon bagi tujuan program keselamatan di kawasan persekitaran Seksyen 5.

ii. En Zulkifli Ambak mencadangkan agar jalan susur daripada round about Bukit Mahkota ditutup untuk tujuan program Car Boot Sales dan Pasar Tani untuk aktiviti penambahan dana bagi pembinaan Masjid .
iii. Tn Haji Lokman mencadangkan agar penambahan dana penubuhan masjid dapat dilaksanakan secara lebih proaktif dengan mengagihkan sekular serta maklumat terperinci pembinaan Masjid kepada semua Khariah .

iv. Encik Mohd Razman ( Jalan 5/3 ) mencadangkan agar program menambah keahlian serta syarat syarat keahlian perlu kaji kembali. Beliau juga mencadangkan agar komuniti berpagar diujudkan di kawasan persekitaran Seksyen 5. Perlantikkan wakil jalan perlu dimaklumkan kepada ahli ahli komuniti untuk setiap lorong bagi memastikan informasi dapat disalurkan secara efektif. 
v. En Yusli Amir menyuarakan supaya mewujudkan Speed Bracker di jalan jalan utama dan menghadkan kebenaran keluar masuk jentera serta kenderaan berat di kawasan persekitaran Bukit Mahkota dan di Seksten 5 amnya. Perlu mengawal selia isu serta permasalahan yang akan dialami oleh komuniti Seksyen 5 selepas pembinaan siap untuk Sekolah Bandar Bukit Mahkota.
vi. En. Radzi mengharapkan agar lot dan kawasan untuk tanah perkuburan Islam dipercepatkan dan pengujudkan tempat futsal bagi golongan remaja.

vii. Pn. Azlini mengadu lampu jalan di sekitar Jalan 5/3 tidak berfungsi.
viii. Tuan Haji Lokman inginkan maklumat berhubung pembinaan sekolah agama di Seksyen 5 Bukit Mahkota serta pegujudan kelas KAFA di Masjid yang bakal dibina nanti.

7. Ucapan Penangguhan

En. Mamat Endut selaku Pengerusi Persatuan Penduduk Seksyen 5 Bukit Mahkota mengucapkan tahniah kepada hadirin yang hadir. Beliau akan cuba mengenal pasti serta memastikan permasalahan yang timbul serta usul usul yang diutarakan dapat dipantau dan dilaksanakan. Beliau juga menyeru agar semua penduduk agar dapat bersama-sama menyokong program-program yang akan dijalankan. 

Mesyuarat ditangguhkan pada jam 12 tengahari.

